
Pavasarė rīta 

 

Onkstėi rīta, ka saulė tek, 

Ė paukštelē poikē šnek, 

Špuokā lend ėš špuokinīčē – 

Taisa lėzda anėi pernīkšti. 

 

Gondros sok rata aple truoba, 

Kėilė vėzgėn oudega ont stuoga. 

Juonis akis patrīnės atsėmerkė – 

Patē kumšt ė šuona: „Uonė, kelkis!“ 

 

Bėtis ėiška saldė nektara – 

Aplaksta ne vėina jektara. 

Jod kuožnos vabalielis, 

Šėlduos saulie kirminielis. 

 

Jod vėsė, kas tik gīvs – 

Atsikielė ė Juonis štīvs. 

Uonė, pajiemusi viedrali, 

Skob karviu mėlžtė ė kūtalė. 

 

Pasėspjaudė Juonis delnus, 

Nemėslėj a če bus kuoks pelns: 

„Dėrbtė rēk, be darba nebūsi! 

Nejiedės, negierės pri pečiaus sudžiūsi...“ 


